
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Природнӧй да техногеннӧй сяма виччысьтӧм лоӧмторъясысь Коми Республикаса йӧзӧс да мутас видзан дінму канму дӧзьӧр йылысь

«Природнӧй да техногеннӧй сяма виччысьтӧм лоӧмторъясысь йӧзӧс да мутасъяс видзӧм йылысь» Федеральнӧй оланпас, «Природнӧй да техногеннӧй сяма виччысьтӧм лоӧмторъясысь йӧзӧс да мутасъяс видзан канму дӧзьӧр йылысь» Россия Федерацияса Веськӧдлан котырлӧн 2015 во ӧшым тӧлысь 24 лунся 1418 №-а шуӧм да «Природнӧй да техногеннӧй сяма виччысьтӧм лоӧмторъясысь Коми Республикаса йӧзӧс да мутас видзӧм йылысь» Коми Республикаса Оланпас серти Коми Республикаса Веськӧдлан котыр шуис:

1. Вынсьӧдны Природнӧй да техногеннӧй сяма виччысьтӧм лоӧмторъясысь Коми Республикаса йӧзӧс да мутас видзан дінму канму дӧзьӧр збыльмӧдан пӧрадок содтӧдын индӧм серти.

2. Тайӧ шуӧм олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ  Коми Республика мутасын гражданаӧс доръян, виччысьтӧмторъясысь олысьясӧс да мутас видзан юкӧнын.

Коми Республикалӧн Веськӧдлан котырса

Веськӧдлысьӧс Медводдза вежысь

Сыктывкар

2016 вося сора тӧлысь 4 лун

329 №

ВЫНСЬӦДӦМА

Коми Республикаса Веськӧдлан котырлӧн

2016 во сора тӧлысь 4 лунся 329 №-а шуӧмӧн

(содтӧд)
Природнӧй да техногеннӧй сяма виччысьтӧм лоӧмторъясысь Коми Республикаса йӧзӧс да мутас видзан дінму канму дӧзьӧр збыльмӧдан
ПӦРАДОК
1. Тайӧ Пӧрадоксӧ лӧсьӧдӧма «Природнӧй да техногеннӧй сяма виччысьтӧм лоӧмторъясысь йӧзӧс да мутасъяс видзӧм йылысь» Федеральнӧй оланпас, «Россия Федерацияын меставывса асвеськӧдлӧм котыртан ӧтувъя принципъяс йылысь» Федеральнӧй оланпаслӧн 77 статья, «Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпас, «Природнӧй да техногеннӧй сяма виччысьтӧм лоӧмторъясысь йӧзӧс да мутасъяс видзан канму дӧзьӧр йылысь» Россия Федерацияса Веськӧдлан котырлӧн 2015 во ӧшым тӧлысь 24 лунся 1418 №-а шуӧм, «Природнӧй да техногеннӧй сяма виччысьтӧм лоӧмторъясысь Коми Республикаса йӧзӧс да мутасъяс видзӧм йылысь» Коми Республикаса Оланпас серти да урчитӧ дінму, межмуниципальнӧй да муниципальнӧй сяма  виччысьтӧм лоӧмторъясысь Коми Республикаса йӧзӧс да мутас видзан дінму канму дӧзьӧр збыльмӧдан пӧрадок (водзӧ лӧсялӧмӧн – Пӧрадок, дінмуын канму дӧзьӧр).

2. Дінмуын канму дӧзьӧр збыльмӧдӧ Коми Республикаса войтырӧс доръян да неминучаысь видзан комитет (водзӧ – канму дӧзьӧр орган).

3. Дінмуын канму дӧзьӧританторйӧн лоӧ Коми Республикаын меставывса асвеськӧдлан органъясӧн, а сідзжӧ юридическӧй кывкутысьясӧн, налӧн веськӧдлысьясӧн да мукӧд чина йӧзӧн (водзӧ – юридическӧй кывкутысьяс), асшӧр уджалысьясӧн, найӧс уполномочитӧм петкӧдлысьясӧн (водзӧ – асшӧр уджалысьяс) да гражданаӧн корӧмъясӧ кутчысьӧм, кутшӧмъясӧс индӧма «Природнӧй да техногеннӧй сяма виччысьтӧм лоӧмторъясысь йӧзӧс да мутасъяс видзӧм йылысь» Федеральнӧй оланпасӧн, кутшӧмъясӧс примитӧны Россия Федерацияса мукӧд федеральнӧй оланпас да мукӧд нормативнӧй инӧда акт, Коми Республикаса оланпасъяс да мукӧд нормативнӧй инӧда акт серти, (водзӧ - быть корӧмъяс) могъяс серти, кутшӧмъясӧс индӧма виччысьтӧм лоӧмторъясысь ӧлӧдан да бырӧдан ӧтувъя канму тэчаслы «Природнӧй да техногеннӧй сяма виччысьтӧм лоӧмторъясысь йӧзӧс да мутасъяс видзан канму дӧзьӧр йылысь» Россия Федерацияса Веськӧдлан котырлӧн 2015 во ӧшым тӧлысь 24 лунся 1418 №-а шуӧмӧн урчитӧм положениеяс тӧд вылын кутӧмӧн.

4. Дінмуын канму дӧзьӧр збыльмӧдӧны канму дӧзьӧр органса чина йӧз.

5. Чина йӧз лыдӧ, кодъясӧс уполномочитӧма збыльмӧдны дінмуын канму дӧзьӧр, пырӧны канму дӧзьӧр органса юрнуӧдысь, канму дӧзьӧр органса юрнуӧдысьӧс вежысь, канму дӧзьӧр органлӧн тэчас юкӧдувъясысь юрнуӧдысьяс да специалистъяс, кодъяслӧн кывкутана могъясӧ чина уджаланартъяс серти пырӧ канму дӧзьӧр збыльмӧдӧм (водзӧ – чина йӧз).

6.  Чина йӧзлы сетӧны служебнӧй эскӧданпасъяс.

7. Чина йӧз Россия Федерацияса оланпастэчасӧн урчитӧм пӧрадокын асланыс уджмогъяс серти видлалӧны быть корӧмъяс олӧмӧ пӧртӧм серти юридическӧй кывкутысьяслысь, асшӧр уджалысьяслысь, Коми Республикаын меставывса асвеськӧдлан органъяслысь да гражданалысь шыӧдчӧмъяс да норасьӧмъяс.

8. Чина йӧзлӧн Россия Федерацияса оланпастэчасӧн урчитӧм пӧрадокын  эм инӧд:

1) служебнӧй эскӧданпас да канму дӧзьӧр органса юрнуӧдысьлӧн (юрнуӧдысьӧс вежысьлӧн) прӧверка индӧм йылысь урчитӧм пӧрадокын эскӧдӧм тшӧктӧмлысь либӧ тшӧктӧдлысь копия петкӧдлӧмӧн мытшӧдъястӧг ветлыны мутасъясӧ, зданиеясӧ, стрӧйбаясӧ, сооружениеясӧ, жыръясӧ, кутшӧмъясӧн вӧдитчӧны юридическӧй кывкутысьяс да асшӧр уджалысьяс удж вӧчигӧн, кодъяс серти нуӧдӧны прӧверкасӧ, а сідзжӧ видлавны найӧс;

2) корны юридическӧй кывкутысьяслысь да асшӧр уджалысьяслысь, кодъяс серти нуӧдӧны прӧверкасӧ, документъяс да юӧр, кутшӧмъяс колӧны быть корӧмъяс олӧмӧ пӧртӧм серти прӧверка котыртӧм да нуӧдӧм могысь, Сэк, кор индӧм документъясыс да юӧрыс лоӧны прӧвеританторйӧн;

3) сетны быть корӧмъясысь торкалӧмъяс бырӧдӧм йылысь предписаниеяс;

4) лӧсьӧдны административнӧй инӧд торкалӧмъяс йылысь сёрнигижӧдъяс пӧрадокын, кутшӧмӧс урчитӧма Административнӧй инӧд торкалӧмъяс йылысь Россия Федерацияса кодексӧн;

5) кыскыны ветлӧмӧн прӧверка нуӧдӧм дорӧ экспертъясӧс, экспертнӧй организацияясӧс.

9. Дінмуын канму дӧзьӧр юридическӧй кывкутысьяс серти, Коми Республикаын меставывса асвеськӧдлан органъяс кындзи, асшӧр уджалысьяс серти збыльмӧдсьӧ планӧвӧй да планысь ӧтдор, документарнӧй да ветлӧмӧн прӧверкаяс «Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпас серти нуӧдӧмӧн.

Меставывса асвеськӧдлан органъяс бӧрся дінмуын канму дӧзьӧр збыльмӧдсьӧ Коми Республикаын «Россия Федерацияын меставывса асвеськӧдлӧм котыртан ӧтувъя принципъяс йылысь» Федеральнӧй оланпаслӧн 77 статья серти планӧвӧй да планысь ӧтдор, документарнӧй да ветлӧмӧн прӧверкаяс нуӧдӧмӧн.

Дінмуын канму дӧзьӧр збыльмӧдігӧн административнӧй процедураяс, сьӧрсьӧн-бӧрсьӧн мунӧм да вӧчан кадколастъяс, найӧс вӧчан пӧрадок дорӧ корӧмъяс, сы лыдын электроннӧй формаын административнӧй процедураяс (уджъяс) вӧчан аслыспӧлӧслунъяс индыссьӧны административнӧй уджаланартӧн, кутшӧмӧс вынсьӧдӧма урчитӧм пӧрадокын канму дӧзьӧр органӧн федеральнӧй оланпастэчас да тайӧ Пӧрадок тӧд вылын кутӧмӧн.

 10. Чина йӧз дінмуын канму дӧзьӧр серти уджмогъяс збыльмӧдігӧн кутчысьӧны дзескӧдӧмъясӧ да збыльмӧдӧны кывкутана могъяс, а сідзжӧ кывкутӧны на водзӧ сувтӧдӧм уджмогъяс збыльмӧдтӧмысь либӧ абу колана ногӧн збыльмӧдӧмысь оланпастэчас серти.

11. Канму дӧзьӧр орган «Ӧтуввез» юӧртан да телекоммуникационнӧй везйын аслас официальнӧй сайт вылын йӧзӧдӧ:

1) федеральнӧй оланпастэчасӧн урчитӧм кадколастӧ прӧверкаяс нуӧдан быдвося план;

2) планӧвӧй да планысь ӧтдор прӧверкаяслӧн бӧртасъяс йылысь тӧдмӧгъяс (аспасъяс дорйӧм йылысь Россия Федерацияса оланпастэчаслысь корӧмъяс тӧд вылын кутӧмӧн) кадколастъяс серти, кутшӧмъясӧс урчитӧма «Прӧверкаяслысь ӧтувъя реестр лӧсьӧдан да нуӧдан правилӧяс йылысь» Россия Федерацияса Веськӧдлан котырлӧн 2015 во косму тӧлысь 28 лунся 415 №-а шуӧмӧн;

3) дінмуын канму дӧзьӧр збыльмӧдӧм да татшӧм дӧзьӧрлӧн окталун йылысь быдвося докладъяс отчётнӧй бӧрся мунысь волӧн урасьӧм тӧлысь 28 лунысь абу сёрджык кадколастӧ;

4) рекомендация текстъяс да юӧр, кутшӧмъяс отсалӧны збыльмӧдны быть корӧмъяс, быд во урасьӧм тӧлысь 28 лунӧдз. 

12. Чина йӧзлӧн помшуӧмъяс да вӧчӧмторъяс (вӧчтӧмтор) вермӧны лоны обжалуйтӧмаӧсь административнӧй да (либӧ) ёрд пӧрадокын Россия Федерацияса оланпастэчас серти.
Кожевина 7648 пас

